














Lucía Belver Quiroga, secretaria do Xurado Provincial de Montes Veciñais en Man
Común de Lugo, 

CERTIFICO:

Que na sesión celebrada polo xurado provincial o día  18.3.2025, figura o seguinte
acordo: 

Como consecuencia da entrada en vigor da Lei 7/2012 de montes de Galicia, e coa
finalidade de levar a cabo o establecido na Disposición transitoria décimo terceira,
con respecto á revisión de esbozos de montes veciñais en man común, o xurado, na
reunión celebrada o 17.09.2012, acordou solicitar do Servizo de Montes a realización
de propostas de revisión e elaboración de cartografías actualizadas dos montes
veciñais da provincia susceptibles de tal adecuación.

O MVMC Estelo, Braña e Toxiza, pertencente aos veciños de Estelo e Tronceda, na
parroquia dos Remedios, concello de Mondoñedo. Expediente 13/79.

O día 26.10.2023 tivo entrada unha solicitude da comunidade de Estelo e Tronceda
para  que  se  proceda  á  revisión  do  esbozo  do  seu  monte  veciñal  conforme  á
proposta que achegan. 
De acordo co aprobado na sesión do 11.3.2024,  sobre a necesidade de delimitar
correctamente  os  tres  MVMC  solapados  co  monte  demanial  de  “Fraga  Vella”,
retómase  o  procedemento  de  revisión  de  esbozo  identificado  con  número  de
expediente 2023_51. 
Con data  do  17.12.2024  o  Servizo  de  Montes  elaborou  a  memoria  e  planos  de
revisión  de  esbozo  do  MVMC  Estelo,  Braña  e  Toxiza. Nestes  acéptanse  a
incorporación e exclusión das parcelas catastrais propostas, se ben queda excluída
do perímetro do monte veciñal a superficie correspondente á finca de ``Fraga Vella
´´. Por elo, considerando a proposta da comunidade, o monte veciñal pasaría a ter
unha superficie de  1142,42 hectáreas. 
Foi  concedido  trámite  de  audiencia  á  comunidade  afectada,  e  esta  presentou
alegacións con data do 21.1.2025,  nas que en síntese expoñen que a proposta da
revisión  de  esbozo elaborada  polo  Servizo  de  Montes  supón  unha  modificación
substancial  da  solicitude  presentada  pola  comunidade,  tanto  en  cuestións  de
planimetría coma de superficie afectada.  Ademais do anterior tamén conculca o
principio de confianza lexítima que debe presidir a actuación da Administración cos
cidadáns. 
Así  mesmo, negan a consideración de monte  demanial  da finca “Fraga Vella”  e
consideran que a problemática da titularidade do monte é unha cuestión que debe
ser resolta no ámbito xurisdicional civil. 

CONSELLERÍA DO MEDIO RURAL
DEPARTAMENTO TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

O día 12.3.2025, o Servizo de Montes elaborou a proposta de revisión de esbozo na
que, ademais das pretensións da comunidade, incorpora a delimitación do MVMC
atendendo  ao  axuste  que  é  necesario  realizar  no  que  respecta  a  superficie
correspondente  ao  monte  de  “Fraga  Vella”.  En  síntese,  recóllense  as  seguintes
consideracións: 

• A  titularidade  e  a  natureza  demanial  do  monte  de  “Fraga  Vella”  é
incuestionable.  As transferencias de propiedade do monte están descritas
detalladamente na memoria elaborada polo Servizo de Montes do 27.11.2024.
Así mesmo, o carácter demanial do monte consta no certificado emitido o
24.2.2025 pola Subdirección Xeral do Patrimonio da Consellería de Facenda e
Administración Pública. 

•  Non cabe considerar que puidera existir unha prescrición adquisitiva dos
terreos por parte das comunidades dos MVMC dada a natureza demanial do
monte. 

• As comunidades dos MVMC foron conscientes dende a súa clasificación
da errónea inclusión da finca “Fraga Vella” nos esbozos dos seus montes
veciñais.

• Non  pode  concluírse  que  exista  un  conflito  de  propiedade,  xa  que  o
recoñecemento público do monte “Fraga Vella” consta en diversos informes.

• É procedente a revisión de esbozo, xa que existe unha clara discordancia
entre  a  configuración  perimetral  real  do  MVMC  e  a  configuración
perimetral plasmada no esbozo da carpeta ficha.  Isto débese a que  os
tres  montes  afectados  incluíron  nos  seus  esbozos  a  superficie
correspondente  ao  monte  de  titularidade  pública,  a  pesar  de  que  nos
expedientes  de  investigación  de  clasificación  do  monte,  no  informe  de
deslinde  do  ano  1975  e  nos  títulos  de  propiedade  do  ICONA  quede
totalmente acreditado que ese monte non forma parte  da superficie  dos
montes veciñais. 

En conclusión, na proposta acéptanse as pretensións solicitadas pola comunidade
de Estelo e Tronceda na súa proposta de revisión de esbozo, incluíndo de oficio a
corrección  na  que  se  exclúe  do  perímetro  do  MVMC  Estelo,  Braña  e  Toxiza a
superficie correspondente ao monte “Fraga Vella”. 
En  base  a  isto,  e  de  acordo  coa  cartografía  resultante,  a  superficie  do  MVMC
Estelo, Braña e Toxiza, pasa a ser de 1142,42 hectáreas. 

Examinada a devandita proposta, o xurado, por unanimidade, ACORDA aceptala e
proceder á incorporación do novo esbozo ao expediente.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

ETRS89 - UTM 29N

Escala:

Monte:                MVMC Estye lo, Braña e Toxiza
Pertenza:            CMVMC Estelo e Tronceda
Concello:            Mondoñedo
Sup. previa:       1357,8 ha 
Sup. revisada:    1142,42 ha

1:24.000

Plano de:

Coordenadas UTM_29-Sist. Ref. ETRS89

Revisión de esbozo do MVMC

Estelo, Braña e Toxiza (exp.13/79)

O xefe de Área

(data da sinatura electrónica)

Visto e prace
O xefe do Servizo de Montes

Manuel González  Fernández

Predio da Fragavella

Monte_posterior_2

Carpeta 2023/51

CONSELLERIA DO MEDIO RURAL
DirecciónTerritorial de Lugo
Servizo de Montes

Pplano 3. S ituación do monte
posterior á revisión

